Mynbou ver agter met getal vroue in top-poste

Mynbou ver agter met getal vroue in top-poste
Helen Ueckermann

Die mynboubedryf is ver agter die
nywerheidsgemiddelde wat betref vroue
in topbestuur, en die aantal

gekwalifiseerde ingenieurs wat jaarliks
deur tersiére instellings gelewer word is
nie genoeg om die sektor se
groeidoelwitte te verwesenlik nie.

Daar moet ook in die volgende vier jaar
jaarliks minstens 12 500 vakmanne
opgelei word om in die sektor se
behoeftes te voorsien.

Me. Sandra Burmeister, uitvoerende hoof
van die personeelgroep Landelahni
Business Lead?ers, het die afgelope week
gesé mynbou word grootliks oorheers
deur manlike personeellede met 'n groot
deel van die bedrywighede in afgeleé
gebiede.

“Dit het beslis 'n invloed op die aantal
vroue wat hulle in die sektor vestig.

“Dit is ook die rede waarom weinig vroue
aangetref word in tegniese en
ingenieursberoepe in ander sektore,” sé
Burmeister. hoof van die personeelgroep

Landelahni Business Lead?ers.

Landelahni het die afgelope week die
bevindings van 'n navorsingsverslag oor
vaardigheidstekorte in die mynboubedryf
deur die groep bekend gemaak.

Luidens die verslag het vroue in topbestuursposte in die mynbousektor tussen 2001
en 2006 toegeneem van 0,01% tot 9,3%, en vroue in senior bestuur van 0,03% tot

10,1%.

Vroue in middelbestuur het toegeneem van 5,4% tot 18,3%.

“Wat bemoedigend is, is dat meer as 80% van vroue en swart werknemers in die
sektor voorheen in mensehulpbronafdelings, finansies, bemarking en ander

ondersteunende rolle gewerk het.

“Dié persentasie het nou tot 65% gedaal.”

Kpstd 11°C 17°C

Dbn 13°C  23°C
Jhb 4°C 20°C

Meer oor Rapport
Wie is ons
Adverteer

Kontak ons

Briewe vir publikasie
Ombudsman

Stuur jou video
Teken in

Argiewe

Bestel foto's

met slegs 428 nuwe gegradueerdes per jaar.

Me. Sandra Burmeister, uitvoerende [\

Burmeister sé dit is onmoontlik vir die mynbousektor om sy groeidoelwitte te haal

“Net 11,5% van alle studente wat hulle vir ingenieurswese as studierigting
ingeskryf het, kon tussen 1998 en 2006 daarin slaag om 'n graad te verwerf.

“Waar sowat 304 240 studente hulle dus ingeskryf het, het slegs 35 511 uiteindelik
as ingenieurs gekwalifiseer.”

Burmeister sé die getal studente wat hulle spesifiek as mynbou-ingenieurs wil
bekwaam, is nog veel laer.

Slegs 337 mynbou-ingenieurs het in 2003 gegradueer, en 428 in 2006.

Altesame 165 metallurgiese ingenieurs het in 2003 gekwalifiseer en 263 in 2006.

“Daar is tans 14 234 professionele ingenieurs in alle dissiplines by die Suid-
Afrikaanse Ingenieursraad geregistreer, 1 100 minder as 10 jaar gelede.

“Daar was verlede jaar 'n drastiese toename van 2 438 in re-gis?trasies in alle
ingenieurskategorieé, onder wie 1 188 swart ingenieurs.

“Dit is verblydend omdat dit dui op 'n pypleiding van ingenieurs wat na vore tree,”
sé Burmeister.

Die registrasie van professionele ingenieurs is egter nog stadig, met slegs 342 wat
verlede jaar geregistreer het, van wie 221 wit was.

“Slegs 'n klein persentasie geregistreerde ingenieurs werk in die mynboubedryf,” sé
Burmeister.

Sy het ook uitgelig dat daar oor die volgende vier jaar jaarliks sowat 12 500
ambagsmanne opgelei moet word om in die vraag te voorsien.

Slegs sowat 434 ambagsmanne wat in mynbouverwante vaardighede spesialiseer,

kwalifiseer tans jaarliks.

